
Ríos para vivir



O protagonismo do CalendaRio 2017 é para os ríos e as múltiples facetas que nos 
permiten gozar deles e axudan a facernos a vida máis agradábel. Ríos a carón dos 
que pasear, ler, bañarse, pensar, aprender... actividades que contribúen a superar 
esa nova doenza denominada “defícit de natureza”. De seguro que os ríos, alén 
de producir electricidade e acubillar centos de especies de animais e plantas, son 
un espazo para o goce emocional e espiritual, que incrementa o benestar físico, 
psicolóxico e social. 

Como cada ano no CalendaRío presentamos algunhas das actividades programadas 
dende o Proxecto Ríos ás que se irán engadindo novas propostas. Como é costume, 
recibiredes mensualmente o Gardarríos coas novas destacadas do Proxecto Ríos, 
así como doutras entidades. 

Remitímosvos á páxina web e ao Facebook do Proxecto Ríos para que vos informedes 
polo miúdo de programas, crónicas, acontecementos, etc. O CalendaRío 2017 está 
aberto ás vosas propostas e suxestións xa que este é un proxecto participativo.

Para vivir os ríos propoñémosvos que participedes en calquera das actividades 
que vos presentamos ou que escollades un treito de río preto da casa, do lugar 
de traballo ou da aldea, e o estudedes seguindo a metodoloxía do Proxecto Ríos. 
Gozade do río estudando e aprendendo. Vémonos nos ríos.



Ríos para vivir
Galiza é o país dos mil ríos, dos dez mil ríos ao engadirlle afluentes e regueiros. Pasear á beira de 
calquera dos nosos ríos e regatos é unha estupenda maneira de relaxarse mentres camiñamos 
ao carón do pasado e do futuro.

O Proxecto Ríos en Galiza é unha das iniciativas senlleiras de ciencia cidadá que convida a persoas 
e colectivos a achegarse ao ecosistema fluvial e contribúe a crear unha rede de cidadáns que 
os estuda e defende.

Paisaxes fluviais, aves acuáticas e de ribeira, anfibios, libeliñas..., un inmenso patrimonio natural 
acubillan os nosos ríos. A simple vista; con prismáticos ou telescopio; cunha lupa ou unha cámara 
de fotos, podemos descubrir o mundo fluvial.

Aínda que quedan moitos ríos galegos que teñen que mellorar a súa saúde, hai unha manchea 
na que mollar os pés un día de calor, bañarse un día de verán ou deixarse levar pola corrente 
mirando o bosque de ribeira.

Os ríos son espazo de lecer e tamén o son de estudo e investigación. Na actualidade moitas 
entidades gobernamentais, empresas e asociacións están a desenvolver o seu traballo no ámbito 
fluvial. Na imaxe, unha sesión de estudo de morcegos con voluntariado de ADEGA e o persoal 
de Sorex.

Moitos treitos dos ríos galegos son navegábeis, de aí a variedade e diversidade de barcas 
tradicionais. Gozar os ríos “dende dentro”, cun batuxo ou cunha unha moderna canoa, é outra 
das experiencia que vos propoñemos.

Ríos para pasear. Río Tea



 

 2 Día mundial dos humidais
 22  Presentación do Informe do estado 

de saúde dos ríos galegos 2016

Ríos para aprender. Río Tambre



  5  RoteiRíos 
17 -19 Campo do Tea
22  Día da auga

 15 Inicio da campaña de primavera
 22 Día da Terra

Ríos para observar. Río Támega



 5 Día do medio ambiente
 8 Día dos océanos
 17 Encontro do Proxecto Ríos// Bioblitz

Saídas formativas
6 Curso de formación do Proxecto Ríos 

Ríos para gozar do baño. Río Tambre



Big jump!!!   Goza dos nosos ríos

Ríos para investigar. Río da Ribeira Grande



 1 Limpeza simultánea de ríos
 21 RoteiRíos

15  Inicio da campaña de outono
30  Curso de formación do Proxecto Ríos 

Ríos para navegar. Río Sil



Envío das inspeccións de río do 2017   Informe do ríos galegos

novembro
l m mé x v s d

1 2 3 4 5

6 7 8 9 10 11 12

13 14 15 16 17 18 19

20 21 22 23 24 25 26

27 28 29 30

decembro
l m mé x v s d

1 2 3

4 5 6 7 8 9 10

11 12 13 14 15 16 17

18 19 20 21 22 23 24

25 26 27 28 29 30 31



Ca
le

nd
ar

ío

20
17 O Proxecto Ríos é unha iniciativa de educación e voluntariado ambiental 

promovida por ADEGA que pretende fomentar a participación activa 
da sociedade na conservación dos ríos. Persoas a título individual, 
familias, entidades (asociacións culturais e deportivas, de pesca, 
etc.), administracións (consellerías e organismos xestión de augas, 
concellos, etc.), traballan na procura dun obxectivo común: o estudo e 
a conservación dos ecosistemas fluviais.

Se queres recibir máis información ou tes interese en formar parte 
do Proxecto Ríos, ponte en contacto con nós. info@proxectorios.org

Travesa de Basquiños Nº 9, baixo
15704 Santiago de Compostela. Galiza
Tel/fax: 981 57 00 99 e móbil: 616 23 80 50
www.proxectorios.org
www.proyectorios.org

CONSELLERÍA DE MEDIO AMBIENTE 
E ORDENACIÓN DO TERRITORIO


